
–Սայնարա՛, սայնարա՛ (ցտեսութիւն),– փոխադարձ 

խոր բարեւներով բաժանւեցինք ու արդէն սկսեցինք իջնել 

դէպի ձորը։

Ծովը բոլորովին անհետացաւ մեր աչքից, փոխւեց 

նոյնպէս շրջապատի բնաւորութիւնը, դառնալով աւելի վայրի 

ու գեղեցիկ։

 

ԲԱՄԲՈՒԿԻ ԱՆՏԱՌ

Անտառները գալիս, բռնում են բրնձի հարթակների 

տեղը եւ շքեղ ու ձիգ տարածւում ճանապարհի երկու կողմից։ 

Արմաւենիների ճկուն ու թեթեւ պուրակները ու բամբուկի 

խիտ ու բարձր ծմակները սքանչեցնում են մարդուն իրանց 


